


MBA’EPORANDU ÑEIKŨMBYRÃ
1a) Mombe’urãme, mbo’ehára oñe’ẽ Jeruti ha hemimbo’ekuérape arapytu 
ñemoambuére, peteĩ mba’e, oguerukuaáva hendive ko’ã mba’e, hakuraságui noñesẽsevéi 
okápe, térã aravai imbaretéva, py’ỹipy’ỹive, heta tenda tetãpýre ohejáva yguýpe.

Ikatúpa remombe’umi tembiapo ndojejapokuaáiva hakurasa, aravai térã ambue arapytu 
jehovai rupi taha’e amave’ỹ, y hypa térã ka’aguy jekaipágui.

1ã) Mbo’ehára avei omoesakã arapytu ñemoambue oikoha yvytu yvy omboakúvagui, 
ojapyhýva mba’e’aku oheja’ỹre osẽ arapy gotyo. Nemandu’ápa mba’e techapyrã 
ome’ẽkuri mbo’ehára hemimbo’ekuérape mba’éichapa oñandu yvy arapytu 
ñemoambuére. Mba’épa ikatu jajapo ñambovevúi hag̃ua yvytu yvy ombuakúva.

Marandu: Arapytu ñemoambue oñemboja’o mokõi hendápe: tenondete ojehechava’erã 
mba’épa ikatu ojejapo oñembovevúi hag̃ua yvytu yvy ombyakúva (p.e. toñemoheñói 
tendyry kuarahýgui), ha mokõiha ñamoambue ñande reko, jajapóva ha jaikoháicha 
ñañemo’ãvo arapytu ñemoambue mba’evaígui (p.e. ñamboheko óga imbarete ỹrõ 
ipyendaporãva ama térã yvytuvai oútavagui).

2a) Jeruti og̃uahẽvo Tetã Mburuvichakuéra rógape ha’ete ichupe oĩva peteĩ ogaguasu 
hetaiterei yvypóra omba’apohápe, ág̃akatu ndoikuaaporãi mba’épa upe ojapóva hikuái. 
Ko’ã mba’e he’iséva, ikatútapa rehaiguy Moñangaharakuéra rembiapó.

Moñangahára: Paraguái yvy omyenondéva ojehupíva tavaygua jeiporavo rupive oikóva po 
ary ñavõ ha oiporavohápe opaite Paraguaigua ohupytýva papoapy ary. Hembiapo ryepýpe 
oĩ: ombohekova’erã Léi oipytyvõva yvypóra ko tetãygua toikoporãve, omboguapyva’erã 
virujeporurã ha oguerekova’erã ipoguýpe umi ambue tetã pokatuendápe. Tetãygua 
motenondeháicha, oguerojera opaichagua tavaygua he’íva ha moñangahára rembiapo 
tavapýpe omoasãi.

2ã) Peteĩva umi moñangáva rembiapo apytépe ombojesarekoveva’ekue Jeruti ha 
iñirũnguérape ha’e oñemohedaha hikuái aty’ípe oñomongeta ha omba’apo hag̃ua opa 
mba’ére. Rembohekokuaáramo aty’i tembiaporã ne mbo’ehaópe, mba’érepa reñe’ẽne.

Reikuaápa Tekombo’e ha Tembikuaa Motenondeha Paraguaipegua oguerekoha mbo’ehaópe 
aty mba’aporã guatarã. Rejeporeka mba’épa ojeguerekova’erã oñemboheko hag̃ua aty 
mba’aporã, reñembyaty ne irũnguéra ndive ha ¡embohasa ne akãreñói apopýpe!



3) Jeruti, Juan, Anahí ha Pedro oñemoñe’ẽpeteĩvo omba’apo hag̃ua mbo’ehaópe, peteĩteĩ 
omombe’u iñakãreñói mba’éichapa oipytyvõkuaa yvóra rehe ñangarekópe, upépe 
oñeñandu hikuái aty mbareteha ohupytykuaátava heta mba’e. Oñemohenda peteĩteĩva ha 
he’i hikuái iñakãreñói.

AKÃREÑÓI HA TEMIMO’ÃTEÉVA

4) “Jeruti ha tapicha ikatupyrypavẽva yvy arigua”, péva niko mombe’ugua’u oikeha heta 
yvypóra, mitãkuña’i, mitã’i, kakuaa, ha umi hekove’ỹvajepe. Mavaitévapa rehayhuve, 
ikatúpa remombe’umi imba’ereko.

5) Ko mombe’urãme ryepýpe ojehechakuaa Jeruti omoambueha jepigua imarandume’ẽ, 
kóva oiko ohecha rehe ojapysakáramo ambue he’ívare omoakareñoiha ichupe 
mba’eichaitépa ikatúta oipytyvõ oñeñangareko hag̃ua yvýre ha tomombáy opaite 
mbo’ehaoguápe omba’apóvo joajúpe tekoháre.

5a) Jehai rysýi oñemoĩvagui, myenondehára mba’erekoteépa oguerekova’erã.

Ohendu ambue yvypórape
Mba’e Imbarete iñakãreñóire
Atýpe Apoharakatu
Ome’ẽ Ikuaapy omboja’o ambue ndive

Okakuaa Osapukái katui
Ojehekombo’e ha oikuaapyhy opaite
Iñakãreñói nomombe’úi 
Iñirũnguérare oñangareko 

Ojesarekokuaa
Omba’apo 
Tembiapo ambuépe 
Ijejavýre 

Pedro 

Yerutí 

Juan 

Anahí  

Marandu renda oguerekóva guive mbo’ehao toĩ guarani ha 
castellano-pe

Toñeñotỹve yvyra oĩve hag̃ua yvyraguy korapýpe

Yme’ẽha ñemyatyrõ anivéma hag̃ua oñehẽrei y ha 
tojeiporu y amameguare oñemboykue hag̃ua ñemitỹngue

Oñemoĩ hag̃ua marandu renda guarani ha castellano-pe 
oñemomandu’ávo yvypórape ombogueva’erãha tesapeha



5ã) Mombe’urãme, Jerutípe oipytyvõ itúva ha isy, ijarýi, iñirũnguéra ha iñangirũ 
heko’ỹva tiríka ha guyra campana, ohechaukávo tuicha mba’eha ojerévo ñande rehe 
yvypóra ikuaapy ha hembiasa retáva. Mávape remoingéne atýpe. Mba’érepa iporã 
jaguereko temimo’ã ha akãreñói opaichagua ñamboheko hag̃ua jajaposéva.

6a) Mombe’urãme, temimbo’e, mbo’eharakuéra ha mbo’ehaopegua pytyvõhára ojoaju 
oñangareko hag̃ua yvýre. Mba’érepa reimo’ã tuicha mba’eha oñemba’apo atýpe 
ñemba’apo’año rãngue. Ikatúpa eremi techapyrãrõ araka’e ha mba’éichapa 
remba’apo atýpe nde róga térã mbo’ehaópe.

6b) Jeruti ha tapicha ikatupyrypavẽva yvy arigua oheja iñakãreñoikuéra ikatuva’erã 
ojejapo oñeñangareko hag̃ua yvýre. Ndépa ndereikoséi ikatupyrypavẽvaramo avei ha 
remboheko tembiapo’imimi nde róga térã mbo’ehaópe eñangareko hag̃ua tekoháre.

